
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ ՄԱՍԻՆ

 	Հիմք ընդունելով Քաղաքացիական օրենսգրքի 441-րդ, 685րդ, 686-րդ, 687-րդ հոդվածները, 688-րդ հոդվածի 1-ին մասը, «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ, 6-րդ, 7-րդ մասերը և «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 1-ին և 2-րդ մասերը՝ Հայաստանի Հանրապետության կառավարությունը որոշում է.
1. Տարածքային կառավարման և ենթակառուցվածքների նախարարության Պետական գույքի կառավարման կոմիտեի տնօրինության Երևան քաղաք, Կենտրոն վարչական շրջանի Նալբանդյան փողոց 28 հասցեում գտնվող շենքից 55 062 271,7 ՀՀ դրամ սկզբնական արժեքով 1716,1 քառ.մետր ընդհանուր մակերեսով տարածքը (որից՝ 826,6 քառ.մետր՝ 3-րդ հարկից և 889,5 քառ.մետր՝ 4-րդ հարկից) հետ վերցնել «Ճանապարհային դեպարտամենտ» պետական ոչ առևտրային կազմակերպությունից (այսուհետ՝ Կազմակերպություն):
2. Տարածքային կառավարման և ենթակառուցվածքների նախարարության Պետական գույքի կառավարման կոմիտեից հետ վերցնել պետական սեփականություն հանդիսացող Երևան քաղաք, Կենտրոն վարչական շրջանի Նալբանդյան փողոց 28 հասցեում գտնվող շենքի 3-րդ հարկից 25 373 372,5 ՀՀ դրամ սկզբնական արժեքով 790,8 քառ.մետր մակերեսով տարածքը (այսուհետ՝ անշարժ գույք) և ամրացնել Հայաստանի Հանրապետության բարձր տեխնոլոգիական արդյունաբերության նախարարությանը: 
3. Տարածքային կառավարման և ենթակառուցվածքների նախարարության Պետական գույքի կառավարման կոմիտեի տնօրինության Երևան քաղաքի Կառավարական տուն 3 հասցեում գտնվող շենքի 1-ին հարկից 88 238 386,5 ՀՀ դրամ սկզբնական արժեքով 1290,6 քառ.մետր մակերեսով տարածքն (այսուհետ՝ տարածք) անհատույց անժամկետ օգտագործման իրավունքով տրամադրել Կազմակերպությանը:
4. Տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո, եռամսյա ժամկետում.
1) Կազմակերպության հետ կնքել 28.08.2020 թվականին կնքված ոչ բնակելի տարածքի անհատույց օգտագործման թիվ 56/0020 պայմանագրում սույն որոշման 1-ին կետից բխող փոփոխություններ կատարելու մասին համաձայնագիր (այսուհետ՝ համաձայնագիր)՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին,
2) Կազմակերպության հետ կնքել սույն որոշման 3-րդ կետում նշված տարածքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին, իսկ պայմանագրի պայմանները կիրառվում են 2020 թվականի հոկտեմբերի 1-ից ծագած հարաբերությունների վրա:
5. Տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահին՝ սույն որոշման 4-րդ կետի 1-ին ենթակետում նշված աշխատանքների ավարտից հետո, մեկամսյա ժամկետում, Հայաստանի Հանրապետության բարձր տեխնոլոգիական արդյունաբերության նախարարի հետ համատեղ իրականացնել սույն որոշման 2-րդ կետում նշված անշարժ գույքի հանձնման-ընդունման աշխատանքները:



Հ Ի Մ Ն Ա Վ Ո Ր Ո Ւ Մ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

 ՀՀ տարածքային կառավարման և ենթակառուցվածքների նախարարություն է դիմել ՀՀ բարձր տեխնոլոգիական արդյունաբերության նախարարությունը՝ Նախարարության կողմից զբաղեցրած Երևան քաղաքի Վ. Սարգսյան 3/3 հասցեում գտնվող շենքի սուղ պայմաններով պայմանավորված, Նախարարության Ռազմարդյունաբերության կոմիտեի (41 հաստիքներով) տեղակայման նպատակով, ՏԿԵՆ Պետական գույքի կառավարման կոմիտեի տնօրինության Երևան քաղաքի Նալբանդյան 28 հասցեում գտնվող շենքի 3-րդ հարկից տարածք տրամադրելու խնդրանքով:
Միաժամանակ ՀՀ տարածքային կառավարման և ենթակառուցվածքների նախարարություն է դիմել «Ճանապարհային դեպարտամենտ» ՊՈԱԿ-ի գլխավոր տնօրենի ժամանակավոր պաշտոնակատարը՝ տեղեկացնելով, որ աշխատանքային անհրաժեշտությունից ելնելով կազմակերպության հիմնական աշխատակազմը 2020 թվականի հոկտեմբերի 1-ից տեղափոխվել է Երևան քաղաքի Կառավարական տուն 3 հասցեում գտնվող շենքի 1-ին հարկի տարածք և խնդրել ՀՀ կառավարության 16.07.2020թ. թիվ 1188-Ա որոշմամբ կազմակերպությանն անհատույց օգտագործման իրավունքով հատկացված Երևան քաղաքի Նալբանդյան 28 հասցեում գտնվող շենքի 3-րդ և 4-րդ հարկերից 1716,1 քառ.մետր ընդհանուր մակերեսով տարածքը հետ վերցնել կազմակերպությունից և անհատույց օգտագործման պայմանագիր կնքել Երևան քաղաքի Կառավարական տուն 3 հասցեում գտնվող ենքի 1-ին հարկից 1290,6 քառ.մետր մակերեսով տարածքի համար:
Միաժամանակ հաշվի առնելով, որ Կառավարական տուն 3 հասցեում գտնվող շենքի տարածքը «Ճանապարհային դեպարտամենտ» ՊՈԱԿ-ի կողմից սույն թվականի հոկտեմբերի 1-ից զբաղեցնելու ժամանակահատվածում կազմակերպությունը օգտվել է կոմունալ ծառայություններից, ուստի վերջիններիս դիմաց վճարման պարտավորության կատարումն ապահովելու նպատակով խնդրել է նաև համապատասխան իրավական ակտի պահանջները տարածել 01.10.2020թ. հետո ծագած հարաբերությունների վրա:
Ելնելով վերոգրյալից և առաջնորդվելով ՀՀ օրենսդրությամբ սահմանված դրույթներով՝ Պետական գույքի կառավարման կոմիտեի կողմից մշակվել է «Անշարժ գույք հետ վերցնելու և ամրացնելու, անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագիծը, որով նախատեսվում է Երևան քաղաքի Նալբանդյան փողոց 28 հասցեում գտնվող շենքի 3-րդ հարկից 790,8 քառ.մետր մակերեսով տարածքն ամրացնել ՀՀ բարձր տեխնոլոգիական արդյունաբերության նախարարությանը, նշված շենքի 3-րդ և 4-րդ հարկերից 1716,1 քառ.մետր ընդհանուր մակերեսով տարածքը (որից՝ 826,6 քառ.մետր՝ 3-րդ հարկից և 889,5 քառ.մետր՝ 4-րդ հարկից) հետ վերցնել «Ճանապարհային դեպարտամենտ» պետական ոչ առևտրային կազմակերպությունից և փոխարենն անհատույց օգտագործման իրավունքով կազակերպությանը տրամադրել Երևան քաղաքի Կառավարական տուն 3 հասցեում գտնվող շենքի 1-ին հարկից 1290,6 քառ.մետր մակերեսով տարածքը:
«Անշարժ գույք հետ վերցնելու և ամրացնելու, անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:








ԱՄՓՈՓԱԹԵՐԹ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն

	03.03.2021թ.

	
	N 01/8-2/3041-2021

	ՀՀ ֆինանսների նախարարությունը քննարկել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի 23.02.2021թ. N01/11.11/1160-2021 գրությամբ ներկայացված՝ «Անշարժ գույք հետ վերցնելու և ամրացնելու, անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագիծը և հայտնում է հետևյալը.
Նախագծի 3-րդ կետով նախատեսվում է Տարածքային կառավարման և ենթակառուցվածքների նախարարության Պետական գույքի կառավարման կոմիտեի տնօրինության Երևան քաղաքի Կառավարական տուն 3 հասցեում գտնվող շենքի 1-ին հարկից 1290.6 քառ.մետր մակերեսով տարածքն անհատույց անժամկետ օգտագործման իրավունքով տրամադրել «Ճանապարհային դեպարտամենտ» պետական ոչ առևտրային կազմակերպությանը: 
Այդ կապակցությամբ առաջարկում ենք նախագծին կից ներկայացնել նշված մակերեսով տարածքի անհրաժեշտության հիմնավորումները, այդ թվում աշխատողների թվաքանակով (ըստ հաստիքացուցակի) պայմանավորված կարիքի գնահատումները, հաշվի առնելով նաև կազմակերպությանն ամրացված սենյակների տարածքների օգտագործման արդյունավետության (աշխատակիցների կողմից տարածքների զբաղվածության) հանգամանքը։ 
Միաժամանակ Նախագծում անհրաժեշտ է հստակեցնել թե ու՞մ միջոցների հաշվին են իրականացվելու «Ճանապարհային դեպարտամենտ» պետական ոչ առևտրային կազմակերպությանը հատկացվող տարածքի պահպանման ծախսերը:
	Չի ընդունվել, քանի որ համաձայն ՀՀ կառավարության 16.07.2020թ. թիվ 1188-Ա որոշման՝ «Ճանապարհային դեպարտամենտ» պետական ոչ առևտրային կազմակերպությանը տրամադրված է եղել Երևան քաղաքի Կենտրոն վարչական շրջանի Նալբանդյան փողոցի 28 հասցեում գտնվող շենքից 2288,4 քառ. մետր ընդհանուր մակերեսով տարածք, իսկ Որոշման նախագծով նախատեսվում է Երևան քաղաքի Կենտրոն վարչական շրջանի Նալբանդյան փողոցի 28 հասցեում գտնվող շենքից 1716,1 քառ.մետր ընդհանուր մակերեսով տարածքը հետ վերցնել ՊՈԱԿ-ից, փոխարենը՝ ՊՈԱԿ-ին անհատույց անժամկետ օգտագործման իրավունքով տրամադրել Երևան քաղաքի Կառավարական տուն 3 հասցեում գտնվող շենքի 1-ին հարկից 1290,6 քառ.մետր մակերեսով տարածք։ Արդյունքում ստացվում է, որ «Ճանապարհային դեպարտամենտ» ՊՈԱԿ-ին հանձվում է ավելի քիչ մակերեսով տարածք, քան հատկացված է եղել ՀՀ կառավարության 16.07.2020թ. թիվ 1188-Ա որոշմամբ (2288 ք.մ ընդհանուր մակերեսով տարածքի փոխարեն 1862.9 ք.մ ընդհանուր մակերեսով տարածք)։ 
 Երևան քաղաքի Կենտրոն վարչական շրջանի Նալբանդյան փողոցի 28 հասցեում գտնվող շենքի պահպանումն ու սպասարկումն իրականացվում է «Գույքի գնահատման և աճուրդի կենտրոն» ՊՈԱԿ-ի կողմից, Երևան քաղաքի Կառավարական տուն 3 հասցեում գտնվող շենքի սպասարկումը՝ «Գույքի գնահատման և աճուրդի կենտրոն» ՊՈԱԿ-ի կողմից, իսկ պահպանումը, որպես հատուկ պահպանվող տարածք, ՀՀ ոստիկանության կողմից։

	2. ՀՀ բարձր տեխնոլոգիական արդյունաբերության նախարարություն

	01.03.2021թ.

	
	N 02/17․1/1141-2021

	Որոշման նախագծի վերաբերյալ առաջարկություններ և առարկություններ չունի
	Ընդունվել է ի գիտություն

	3. ՀՀ Կադաստրի կոմիտե

	23.02.2021թ

	
	N ՍԹ/1166-2021

	Որոշման նախագծի վերաբերյալ առաջարկություններ և դիտողություններ չունի 
	Ընդունվել է ի գիտություն

	4. ՀՀ արդարադատության նախարարություն
	25.03.2021թ.

	
	N 01/27.4/7296-2021

	Ի պատասխան Ձեր 2021 թվականի մարտի 23-ի թիվ 01/11.11/1893-2021 գրության՝ հայտնում ենք, որ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ Նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Տվյալ պարագայում նկատի ունենալով այն հանգամանքը, որ ներկայացված Նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ներկայացված «Անշարժ գույք հետ վերցնելու և ամրացնելու, անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից կարծիք չի ներկայացվելու:

